
ಪಂಚದೇವನಮಸ್ಕಾರಃ ೨

ಏಕಾತ್ಮನೋ ಭಿನ್ನರೂಪಾನ್ ಲೋಕರಕ್ಷಣತತ್ಪರಾನ್ .

ಶಿವವಿಷ್ಣುಶಿವಾಸೂರ್ಯಹೇರಂಬಾನ್ ಪ್ರಣಮಾಮ್ಯಹಂ ..೧..

ಗಣಾಧಿಪಂ ಸದಾ ವಂದೇ ವಿಘ್ನಧ್ವಾಂತದಿವಾಕರಂ .

ಶ್ರೇಯಸಾಂ ನಿಧಿಮಾನಂದಶ್ರೇಯಸೇ ಭೂಯಸೇ ಮಮ ..೨..

ಸರ್ವಮಂಗಲಮಾಂಗಲ್ಯೇ ಶಿವೇ ಸರ್ವಾರ್ಥ ಸಾಧಿಕೇ .

ಶರಣ್ಯೇ ತ್ರ್ಯಂಬಕೇ ಗೌರಿ ನಾರಾಯಣಿ ನಮೋಽಸ್ತು ತೇ ..೩..

ಶುದ್ಧಸ್ಫಟಿಕಸಂಕಾಶಂ ತ್ರಿನೇತ್ರಂ ಚಂದ್ರಶೇಖರಂ .

ಇಂದುಮಂಡಲಮಧ್ಯಸ್ಥಂ ವಂದೇ ದೇವಂ ಸದಾಶಿವಂ ..೪..

ನಮಃ ಪುಂಸೇ ಪುರಾಣಾಯ ಪೂರ್ಣಾನಂದಾಯ ವಿಷ್ಣವೇ .

ನಿರಸ್ತನಿಖಿಲಧ್ವಾಂತತೇಜಸೇ ವಿಶ್ವಹೇತವೇ ..೫..

ಪತಯೇ ಗ್ರಹತಾರಾಹ್ನಾಂ ಭದ್ರಾಯ ಲೋಕಸಾಕ್ಷಿಣೇ .

ನಮೋ ಭಗವತೇ ತುಭ್ಯಮಾದಿತ್ಯಾಯಾಖಿಲಾತ್ಮನೇ ..೬..

ಓಂ ನಮಃ ಪ್ರಣವಾರ್ಥಾಯ ಶುದ್ಧಜ್ಞಾನೈಕಮೂರ್ತಯೇ .

ನಿರ್ಮಲಾಯ ಪ್ರಶಾಂತಾಯ ದಕ್ಷಿಣಾಮೂರ್ತಯೇ ನಮಃ ..೭..

ಅಶುಭಾನಿ ನಿರಾಚಷ್ಟೇ ತನೋತಿ ಶುಭಸಂತತಿಂ .

ಸ್ಮೃತಿಮಾತ್ರೇಣಯತ್ಪುಂಸಾಂ ಬ್ರಹ್ಮ ತನ್ಮಂಗಲಂ ಪರಂ ..೮..

ಇತಿ ಪಂಚದೇವನಮಸ್ಕಾರಃ ಸಂಪೂರ್ಣಃ .

